
GOUVÈNÈ HOCHUL AK DEPITE NADLER ANONSE OTORITE PÒTYÈ A PRAL 
REPRANN REVIZYON ANVIWÒNMAN FEDERAL LA POU PWOGRAM MOUVMAN 

KAGEZON TRANS-PÒTYÈ  
   

Administrasyon federal otowout la apwouve fon pou kontinye pwosesis ki 
sispann tanporèman an 2020 akòz pwoblèm finansye ki gen rapò ak pandemi an  

   
Deklarasyon Enpak Anviwònmantal Nivo II a pral etidye altènativ pou redui 

depandans sou kamyon yo pou transpòte kagezon nan rejyon an  
   
Gouvènè Kathy Hochul ak Depite Jerry Nadler te anonse jodi a Otorite Pòtyè New York 
ak New Jersey pral reprann preparasyon yon Deklarasyon Enpak Anviwònmantal 
(Environmental Impact Statement, EIS) Nivo 2 nan Pwogram Mouvman Kagezon Trans-
pòtyè a. Nan kad revizyon an, EIS pral gade kijan pwojè Kagezon Fewovyè Trans-pòtyè 
a ap travay ansanm avèk liy transpò Eksprès Entè-awondisman (Interborough Express), 
ke Gouvènè Hochul te anonse nan kad diskou sou sitiyasyon Eta 2022 li a.   
   
Avèk èd Reprezantan Jerrold Nadler, fon federal yo nan Administrasyon Otowout 
Federal (Federal Highway Administration, FHWA) la te reyafekte pou reprann touswit 
preparasyon yon EIS Nivo 2 ki pral reyalize analiz pi detaye ke lalwa egzije sou enpak 
anviwòmantal yo. EIS pral analize tou mezi rediksyon potansyèl pou de altènativ prefere 
ki idantifye nan etid Nivo 1 presedan an pou redui depandans aktyèl sou kamyon yo 
pou deplase kagezon nan New York Harbor.   
   
"New York angaje pou li envesti nan yon rezo transpò solid ki konekte kominote yo epi 
gen ladan pwojè depwent pou mouvman machandiz ak kagezon", Gouvènè Hochul te 
deklare. "Nou ap vanse agresivman nan pwochen faz devlopman pou pwojè Kagezon 
Fewovyè Trans-pòtyè (Cross Harbor Rail Freight) a pandan n ap travay pou nou 
repanse enfrastrikti transpò New York. Mwen vle remèsye Depite Nadler dèske li 
defann yon ajanda enfrastrikti odasye pou New York epi mwen pa ka tann pou m travay 
avèk li ak patnè federal nou yo pou reyalize ajanda sa".  
  
An 2018, Otorite Pòtyè a te kòmanse dezyèm faz yon revizyon anviwònmantal pou 
pwogram lan avèk seleksyon yon konsiltan pou reyalize analiz detaye a. Enpak 
finansye pandemi COVID-19 la te oblije yon sispansyon tanporè travay la an 2020. 
Reyafektasyon fon FHWA ki egziste a kòmanse ankò kounye a travay sa pou jenere 
yon analiz detaye sou enpak anviwònmantal yo ak mezi rediksyon potansyèl pou de 

altènativ prefere ki idantifye an 2014 nan etid Nivo 1 presedan pou deplase kagezon 
nan New York Harbor. Lwa sou Règleman Anviwònmantal Nasyonal (National 
Environmental Policy Act, NEPA) la egzije analiz de opsyon sa yo anvan nenpòt fon 
federal yo kapab depanse pou fè avanse youn nan de opsyon yo.   
   
De opsyon prefere ke y ap etidye yo gen ladan konstriksyon yon tinèl kagezon trans-
pòtyè ak ekspansyon operasyon flotè vagon Otorite Pòtyè ki egziste a. Altènativ tinèl 
fewovyè a mande konstriksyon yon tinèl kagezon anba New York Harbor ki pral etann 
sou anviwon sis kilomèt soti nan Jersey City rive Brooklyn. Altènativ pou flote vagon yo 
te elaji anpil nan sistèm flotè vagon ki egziste a, ke New York New Jersey Rail, LLC 
aktyèlman ap jere, yon antite ke Otorite Pòtyè a posede depi 2008, epi ap ajoute ladan 
nouvo pon transfè, flotè vagon, lokomotif ak wout.  
  
Prezidan Otorite Pòtyè a, Kevin O'Toole, te deklare, "Nou dwe kontinye eksplore 
solisyon potansyèl yo pou amelyore mobilite ak redui depandans rejyon an sou kamyon 
pou deplase machandiz ki enpòtan pou kwasans ekonomik rejyonal. Repriz etid sa a 
pral gade deprè altènativ ki ta ka ede objektif sa a alavni".  
 
Direktè Egzekitif Otorite Pòtyè a, Rick Cotton, te deklare, "Avèk gwo ogmantasyon 
ki prevwa yo nan mouvman kagezon pandan de deseni k ap vini yo, reta nan 
deplasman machandiz pral sèlman agrave sof si endistri ekspedisyon ak distribisyon an 
gen altènativ enteresan pou transpò pa kamyon. Objektif nou se pou eksplore altènativ 
sa yo ak idantifye apwòch rantab pou deplasman kagezon alavni ki kapab redui kantite 
kamyon sou wout ak otowout rejyon an".  
  
Reprezantan Jerrold Nadler te deklare, "Mwen kontan anpil ke pwojè enfrastrikti 
transpò enpòtan sa a, ke mwen te sipòte pandan 30 ane, ap vanse. Tinèl Kagezon 
Fewovyè Trans-pòtyè a ap konekte rejyon metwopolitèn New York la avèk rezo 
nasyonal fewovyè pou tranpò machandiz nan retire kamyon yo nan lari nou yo pou ale 
nan rezo fewovyè ki pa byen itilize. Li pral chanje fason nou transpòte machandiz nan 
tout rejyon nou an, k ap mennen nan avantaj plizyè milyon moun sou plan ekonomi, 
anviwònman, sante, sekirite ak rediksyon depans. Deklarasyon Enpak Anviwònmantal 
Nivo 2 a se yon etap enpòtan nan pwosesis sa a. Li pral pèmèt nou elabore opsyon 
planifikasyon, enjeniri ak finansman pou devlopman Tinèl Kagezon Fewovyè Trans-
pòtyè a. Nou kapab epi ta dwe itilize liy Bay Ridge la pou deplase moun ak machandiz, 
epi mwen konfyan ke nou kapab avanse Tinèl Kagezon Fewovyè Trans-pòtyè a ak 
Eksprès Entè-awondisman an ansanm. Mwen vle remèsye Gouvènè Hochul ki te yon 
gwo defansè pou pwojè sa epi mwen pa ka tann pou m travay avèk li ak Otorite Pòtyè a 
pandan pwojè a ap vanse".  
  
Majistra Vil New York la, Eric Adams, te deklare, "Vil New York ap tounen, epi pwojè 
sa a ap ajoute enfrastrikti enpòtan ki pral ede ekonomi nou an kontinye grandi pandan 
plizyè deseni. Nou pa ka kontante tou yon retou nan monn anvan pandemi an - nou 
bezwen pwojè tankou sila pou pèmèt vil nou an pwospere jodi a ak alavni. Mwen aplodi 
Gouvènè Hochul ak Depite Nadler dèske yo pèmèt pwojè sa vanse epi mwen pare pou 
ede yo mete pèl nan tè a".  

Direktè Pwojè Enfrastrikti Rejyonal pou Tri-State Transportation Campaign, 
Felicia Park-Rogers, te deklare, "Nou kontan ke EIS Nivo II pou Pwogram Deplasman 
Kagezon Trans-pòtyè a ap vanse. Nou remèsye Gouvènè Hochul ak Depite Nadler 
dèske yo travay san pran souf pou asire pwojè transfòmatè sa planifye ansanm ak 
Eksprès Entè-awondisman an. Tou de pwojè sa yo pral gen yon gwo enpak sou 
rediksyon emisyon gaz a efè sè, redui blokis ak sikilasyon kagezon kamyon sou 
otowout ak wout yo nan rejyon nou an, ogmante sekirite sou wout ak pou pyeton, epi 
amelyore ak balanse rezo transpò rejyonal la".  
  
Vis Prezidan Transpò nan Asosyasyon Plan Rejyonal la, Tiffany-Ann Taylor, te 
deklare, "Redui depandans rejyon nou an sou kamyon yo pral mennen nan mwens 
polisyon, blokis ak pi bon sante piblik. Eksplorasyon kontinyèl ak kreyatif enfrastrikti 
deplasman machandiz yo enpòtan pou sipòte sistèm kagezon an nan rejyon nou an. 
Nou kontan etid sou enpak anviwònmantal Nivo II a pou Pwogram Deplasman Kagezon 
Trans-pòtyè a pral gade kijan chak sèvis kagezon siplemantè kapab travay avèk liy 
transpò Eksprès Entè-awondisman an. Lòt vil - tankou Chicago ak London - bay bon 
egzanp fason pou konbine avèk siksè sèvis kagezon ak pasaje sou menm wout yo. 
Mwen felisite Depite Nadler ak Gouvènè Hochul pou anons sa jodi a".  
 
Revizyon an, ki pral eksplore tou potansyèl sous finansman pou de opsyon yo, pral gen 
ladan gwo sansibilizasyon pou tout pati enterese yo, sa gen ladan responsab eli yo ak 
piblik la, pral bay Otorite Pòtyè a ak lòt ajans rejyonal yo kou ak benefis chak altènativ 
pou ede redui blokis sou wout la ke deplasman machandiz nan New York/New Jersey 
Harbor lakòz.   

